
Frantzia, 24  
01002 Vitoria-Gasteiz  
00 (34) 945 20 90 20 
museo@artium.eus  
artium.eus  

ORDUTEGIA
MUSEOA
Asteartetik ostiralera, 11:00etatik 14:00etara eta 17:00etatik 20:00etara 
Larunbat eta igandeetan, 11:00etatik 14:00etara
Jaiegun ez diren astelehenetan itxita
Azaroaren 1ean: 11:00etatik 20:00etara 
Abenduaren 6tik 8ra: 11:00etatik 20:00etara
Abenduaren 24an eta 31n: 11:00etatik 14:00etara
Abeduaren 25ean: itxita

LIBURUTEGI ETA DOKUMENTAZIO ZENTROA
Astelehenetik ostiralera: 11:00etatik 14:00etara eta 16:00etatik 19:30era 
Irekitze-daten eta ordutegiaren berri artium.eus webgunean edo 945 20 90 20 telefonoan

TARIFAK  
Doako sarrera
	 · Arratsaldero
	 · Igandeetan egun osoan
	 · 14 urtez azpikoentzat, ikasleentzat, langabetuentzat eta pentsiodunentzat  
Tarifa orokorra: 5 €  

Oharra:
Jardueretan aldez aurretik izena ematea gomendatzen dizuegu, edukiera-arazoak saihesteko eta 
informazio eguneratua izateko, egutegian aldaketarik izanez gero.

Agenda hau museoaren programazioaren bertsio laburtua da.
Programazio osoa eta eguneratua artium.eus webgunean aurkituko duzu:

Bilduma Hau Colección. 
Oinarrizko mugimenduak (1950-2000)
2023ko martxoaren 31tik aurrera
A0 aretoa 

Bilduma Hau Colección Euskal Herriko Arte Garaikidearen Museoaren 
bildumako funtsen berrantolaketaren izenburua da. Erakusketa 
berrogeita hamarreko hamarkadako lanekin hasten da eta gaur egunera 
arteko artelanak biltzen ditu. Aurkezpen horrek ehun artelan, dokumentu 
eta artxiboko material baino gehiago biltzen ditu museoko aretoetan, eta 
tirabirak eta topaketak sortzen ditu erakusketaren bost hamarkadetan 
sortutako arte-adierazpenen artean. 
Latinoamerikako herrialdeetan egindako bidaiak eta egonaldiak amaitu 
eta Mari Paz Jiménez 1945ean, Jorge Oteiza 1948an eta Néstor 
Basterretxea 1952an itzuli ziren unea hartzen da abiapuntu. Genealogia 
horrek Arantzazuko basilikaren proiektuaren inguruan bildutako 
komunitate artistikoari forma ematen dio. Era berean, funtsezkoa da 
hirurogeiko hamarkadako errepresaliatuen egoerarekiko artisten eta 
idazleen konpromisoa (diktadura frankistaren kontrakoak, argi eta garbi). 
Aipatzekoak dira Estampa Popularreko María Franciska Dapena eta 
Agustín Ibarrola, edo Gabriel Aresti, Blas de Otero eta Gabriel Celaya 
poeten ahotsak. Azken horrek 1947an idatzitako poema-liburutik hartu 
dugu «Movimientos elementales» izena. 
Komisarioak: Thomas Boutoux, Beatriz Herráez, Enrique Martínez 
Goikoetxea, Elena Roseras eta Sergio Rubira

Bilduma Hau Colección. Oinarrizko mugimenduak (1950-2000) erakusketaren ikuspegia. 
Argazkia: Nuria González

Bilduma, ikusgai. Jon Mikel Euba
Bi bideo-piezatarako oharrak
2024ko urriaren 1etik azaroaren 3ra
Z aretoa

Artium Museoa Bilduma izaera publikoko ondare-funts garaikide aparta 
da, eta une honetan ia 3.000 artelanek osatzen dute. Funts horien 
corpusak, funtsean, berrogeita hamarreko hamarkadatik gaur egunera 
arte egindako ekoizpena biltzen du.  
Bilduma iraunkorraren aurkezpenen inguruan egiten diren erakusketez 
gain, eta Artium Museoko bisitariak gordetako ondare publikora hurbiltzea 
errazteko eta hura ikusarazteko, bildumako artelan adierazgarri batzuk 
txandakatzen dira tarteka museoaren eraikineko hainbat espaziotan.
Testuinguru honetan, Z aretoan azaroaren 3ra arte Jon Mikel Eubaren 
(Amorebieta, 1967) bi bideo proiektatuko dira: Pandamask 2 (199-2000) 
eta Neska (2003).

Pandamask 2 bideoaren fotograma. Jon Mikel Euba, 1998-2000

Chillida. Erabilera aplikatuak
2024ko urriaren 25etik 2025eko otsailaren 2ra 
A1 aretoa

Eduardo Chillidak (1924-2002) hainbat formatu eta lankidetza-proiektutan 
forma eta ikono bidimentsionalen ilustratzaile eta sortzaile gisa egin zuen lana 
aurkezten da erakusketa honetan. Chillidaren silueten unibertso hedatua eta 
errepikatua da aztergai, nahiz bere erakusketen esparruan, nahiz elkarte eta 
erakunde publiko zein pribatuen enkarguetatik abiatuta. Esparru publikoan 
sakabanatutako Chillida bat.
Chillidak bere ibilbidean zehar izan zuen ekoizpen oparoa kontuan izanda, 
bidezkoa da grabatzailearen definizioa gehitzea eskultorearenari. Marrazkiaren 
garrantziak, hasieran, bere marrazki txikien protoideien eta eskulturaren arteko 
joan-etorriko ibilbide bat marrazten du, eskultura horretatik lan grafikoaren 
azalera laura itzultzen delarik. Horrela, Chillidarengan artearen ezaugarrietako 
bat den formen interpenetrazioaren printzipioa diziplina artistiko batzuen eta 
besteen arteko harremanera eramaten da.
Bere jaiotzaren mendeurrena dela eta antolatu den erakusketa honetan, 
diseinuaren arte aplikatuak artista honen ondarearen ulermen sozial eta 
politikoa, baina baita korporatiboa ere, lortzeko tartea zabaltzen du.
Komisarioa: Peio Aguirre

Urriaren 25ean, 18:00etan
Erakusketaren komisarioarekin topaketa

1972ko Municheko Joko Olinpikoetarako kartela. Eduardo Chillida, 1972. 
Dokumentazio Zentroa, Euskal Herriko Arte Garaikidearen Museoa, Artium Museoa

Joëlle Tuerlinckx
El caso de l(a casa) museo(a)
2024ko azaroaren 15etik 2025eko maiatzaren 4ra
A1 eta A2 aretoak

Joëlle Tuerlinckx-ek (Brusela, Belgika, 1958) bere lanean itxuraz abstraktuak 
diren hainbat gairi buruz hitz egiten digu, esate baterako espazioari eta denborari 
buruz, baina kezka horiek ikuslearen esperientziara eramanez, erakusketa-
espazioaren eta honen denborazkotasunen barruan. Arte kontzeptualaren 
herentzia, performancea, kritika instituzionaletik eratorritako praktikak eta 
soinu-instalazioak bereganatu eta eraldatuz, protokoloak eta gailuak, museoko 
lantaldeak, ahotsak eta ekintzak bere ekoizpenaren lehengai eta eragile 
bihurtzen ditu. El caso de l(a casa) museo(a) atzera begirako nahasgarri gisa 
egituratzen den erakusketa bat da. Bertan, Tuerlinckxek lan historikoak bildu 
ditu, duela gutxi egindako proposamenekin batera. Proposamen horiek, aldi 
berean, aurretik egindako piezen eta erakusketen aztarnak eta erregistroak dira. 
Museoan hainbat egonaldi egin eta bertako lantaldeekin luze hitz egin ondoren, 
Tuerlinckxek oihartzunen eta erresonantzien sare gisa funtzionatzen duen 
sinfonia bat eraiki du; soinu palinpsesto eleaniztun bat, artistak proposatutako 
testuak eta esaldiak irakurtzen dituzten ahots ugarik aktibatua. Beren lanari eta 
erakundearen funtzionamenduari buruz artistak egindako galderei erantzuten 
entzungo diegu. 
Joëlle Tuerlinckxen lana nazioarteko erakusketa ugaritan egon da ikusgai 
(Skulptur Projekte, Münster eta dokumenta X, Kassel) hainbat museo eta 
erakundetan (Kunstmuseum, Basel; Wiels Contemporary Art Centre, Brusela; 
Haus der Kunst, Munich; Drawing Art Center, New York; Witte de With, 
Rotterdam; The South London Gallery, Londres…). Estatuan artistari eskainitako 
atzera begirako lehen erakusketa da, eta Bruselako Kanal Centre Pompidourekin 
elkarlanean ekoitzi da.

Lecture sans parole 10.04.2011 – on Pixel/Museum 
© Joëlle Tuerlinckx 2011

Joxerra Melguizo
refugios – diarios (lerro galduak)
2024ko urriaren 31tik 2025eko otsailaren 9ra
A3 aretoa

Joxerra Melguizoren (Vitoria-Gasteiz, 1968) lanari eskainitako erakusketak 
–Refugios-diarios (lerro galduak)– artistaren azken 10 urteetako lana 
biltzen du. Ekoizpen honek prozesuaren ideian jartzen du arreta, eta 
lantegiko eguneroko lanak utzitako arrastoa eta marrazkiaren, lerroaren, 
kolorearen bidez egiteko eta pentsatzeko moduak ditu erakusgai, ikurren, 
forma abstraktuen, irudien eta testuen alfabeto bat –egunkari moduko 
bat– osatuz. 
Erakusketaren muina mural handi bat da, ohol gaineko ehunka marrazki 
eta pinturez osatutako instalazio bat eta neurri desberdinak antolatzen 
dituen patroi bat. Elaborazio horiek ihes egiten dute irudikapenaren eta 
paisaiaren ideiatik, eta artearen praktikari buruzko hausnarketan kokatzen 
dute artistaren lana, bai artistaren esparru indibidualean, bai artearen 
testuinguruan, bai artearen praktikarekin zerikusia duten lotura ideologiko 
eta sozialetan. 
Proiektuaren osagarri, prozesuan sortu diren hondakinez osatutako bi 
instalazio aurkezten dira. Alde batetik, sabaian zintzilik jarritako saio-hodi 
multzo bat, prozesuan zehar erabilitako materialen hondakinak biltzen 
eta sailkatzen dituena; bestetik, kolore-eremuak ezkutatzeko erabilitako 
zintez osatutako palinpsesto kromatiko bat, lerroen ausazko metaketa bat, 
prozesuan dagoen zera poetiko eta obsesibo hori agerian uzten duena. 
Proiektua artistaren ibilbideko piezarik garrantzitsuenetako batekin 
osatzen da: La medida del espacio III (1997). Obra horretan (museoaren 
atarian ikusgai), artistak aurrez aurre jartzen ditu natura eta giza eskala. 

Urriaren 31n, 18:00etan
Artistarekin topaketa

Joxerra Melguizo bere estudioan, 2024

Praktika artistiko garaikideen hastapenak
Unibertsitate Hedakuntzako Ikastaroa

Ikastaro honen xedea arte garaikidea ulertzeko eta museoetako 
ondare-kudeaketaren funtsak ezagutzeko oinarri teoriko eta praktiko 
bat ematea da.
Halaber, ikastaroak tresnak eskainiko dizkie ikasleei bilduma 
museografikoaren analisia ezagutzeko, arte garaikidearen arloan 
kontserbazioaren eta zaharberritzearen printzipio teoriko eta praktikoak 
ulertzeko, eta dokumentazioak eta artxiboek praktika artistiko 
garaikideen azterketan eta ikerketan duten garrantzia aztertzeko. 
Era berean, ikasleen parte-hartzea sustatuko da Artium Museoaren 
Bildumaren eta Bilduma Hau Colección. Oinarrizko mugimenduak 
(1950 - 2000) erakusketaren arteko elkarreraginaren bidez. 
Gainera, Néstor Basterretxearen jaiotzaren mendeurrenarekin bat 
eginez, ikastaroak artistari buruzko bi saio monografiko izango ditu.

Irailaren 25etik azaroaren 20ra arte, 10:00etatik 12:30era
Antolatzaileak: Artium Museoa eta UNED
22,5 eskola ordu, bederatzi saiotan banatuta

Itziar Okarizen Las estatuas (2021). Bilduma Hau Colección. Oinarrizko 
mugimenduak (1950-2000) Artium Museoaren Bilduma

Arte garaikidearen Dokumentazio-zentroen Topaketak 
Estrategia digitalak ondare-zentroetan: paradigma berriak 
informazioaren kudeaketan 

Topaketa hauetan dokumentazioaren alorreko profesionalak bilduko 
dira, artxiboak digitalizatzeko eta kudeatzeko azken joerei eta erronkei 
buruzko ezagutzak eta esperientziak partekatzeko xedez. Bi egunez 
aztertuko dute nola eraldatzen ari den, teknologiaren bitartez, dokumentu-
funtsen eskuragarritasuna eta erabilera museoetan eta arte-zentroetan.
Jardunaldi hauetako egitarauan, besteak beste, museoetako bildumak 
aztertzeko eta dokumentatzeko adimen artifizialaren aplikazioari 
buruzko aurkezpen bat dago, eta erabakiak hobeto hartzeko analitika 
aurreratua erabiltzen duten proiektu berritzaileak nabarmenduko dira. 
Era berean, bildumen zaintza digitalaren gaia landuko da; funtsezko 
gaia da informazioaren aroan, izan ere, erronka tekniko, kontzeptual eta 
ekonomikoek konponbide jasangarriak eta moldagarriak behar dituzte.
Besteak beste honako hauek izango dira parte hartzaileak: Luis Martínez 
Uribe eta Beatriz Martín García (Juan March Fundazioko Liburutegia), 
Carolina Santamarina (LaDigitaldelReina del MNCARS Proiektua), Núria 
Solé Bardalet (Fundació Museu Picasso), Javier Pantoja Ferrari (Museo 
Nacional del Prado), Luis de Isusi García (EITB), Virginia Bazán Gil 
(RTVE), António Baía Reis (Carlos III Unibertsitatea), Gloria Expósito 
Álvarez (Espainiako Nazio Liburutegia), Isabel Palomera Parra (Madrilgo 
Complutense Unibertsitatea), Modesto Escobar eta Cristina Calvo 
(Salamancako Unibertsitatea), Miquel Térmens Graells (Universitat de 
Barcelona), Antonia Ferrer Sapena (Universitat Politècnica de València) 
eta Elena Roseras (Artium Museoa).

Emanaldi aretoan
40 € tarifa arrunta 
20 € akreditazioa duten ikasleentzat eta museoaren Adiskideentzat 
Izen-ematea: biblioteca@artium.eus helbidean, izena, abizenak eta 
harremanetarako telefonoa adieraziz

Giza Eskubideen Nazioarteko Egunaren ospakizunaren harira 
(abenduaren 10ean ospatzen da, urtero, Giza Eskubideen Adierazpen 
Unibertsala sinatu izanaren oroigarri), Artium Museoak zenbait jarduera 
antolatu ditu, beste elkarte batzuekin batera lankidetzan, hainbat 
gizatalderi eragiten dieten arazo garaikide eta historikoei buruz 
hausnartzeko.

Abenduaren 10ean, ordua zehazteke
Euskadiko Saharar Ordezkaritzak antolatutako mahai-ingurua
Gaia: Europar Batasuneko Kontseiluak eta Batzordeak EBk Marokorekin 
arrantzaren eta beste baliabide batzuen arloan egindako hitzarmenak 
legez kanpokotzat jotzen dituen epaiaren inguruan jarritako helegitearen 
ebazpena. Zenbait abokatuk eta Fronte Polisarioren Euskadiko 
ordezkariak hartuko dute parte bertan. 
Emanaldi aretoan. Sarrera librea, toki mugatua

Abenduaren 11n, 18:00etan
El Caso Freytter filmaren proiekzioa, Asociación Jorge Adolfo Freytter 
Romerok antolatuta 
Dokumental honek Jorge Adolfo Freytter Romero irakasle, abokatu eta 
sindikalistaren hilketa kontatzen du. Freytter 2001eko abuztuaren 28an 
bahitu zuten, Barranquillan, eta hurrengo egunean aurkitu zuten, hilik, 
tortura zantzuekin. Emanaldiaren ondoren, solasaldi bat egingo da, 
dokumentalaren zuzendari Tonio Hecke bertan dela.
Emanaldi aretoan. Sarrera librea, toki mugatua

Giza-Eskubideen aldeko astea

Abenduaren 13an, 18:00etan
Dramatizazioa. España Negra | Invocaciones Ancestrales. 
O cómo dramatizar los archivos negros

Tania Safura Adam ikertzaileak eta Adeline Flaun aktore eta zuzendariak 
collage bisual eta soinudun bat osatu dute, Iberiar Penintsulako afrikarren 
eta afrikarren ondorengoen istorioetatik abiatuta. 
Hauen bizitza-istorioen inguruko isiltasunaren aurrean, España Negra: 
viaje hacia la negritud en el espacio/tiempo [Espainia Beltza: bidaia bat 
belztasunera espazioan-denboran] ikerketa-proiektuak XV. mendetik gaur 
egunera arteko dokumentuetan, literaturan, musikan, etxearen esparruan, 
ahozkotasunean eta herri-kulturaren askotariko elementuetan kontakizun 
ugari daudela aldarrikatzen du. Material horiek etengabe sortzen ari den 
Artxibo Beltz bat osatzen dute.
Proposamen eszeniko honetan, Tania Safura Adamek eta Adeline Flaunek 
berreskuratutako artxiboei eta antzinako lekukoei deitzen diete, kontakizunak, 
gertaerak, uneak eta pertsonaiak berpizteko. Istorioak gainjartzen doaz eta 
denbora kolapsatu egiten da, XVI. mendetik gaurdaino bizitza beltzen arteko 
antzekotasunak erakusteko. Testigantza errealen ahotsen interpretazioek 
isiltasunaren, zapalkuntzaren eta indarkeriaren kiribil bat iradokitzen dute, 
baina baita agentziena eta erresilientziena ere.
España Negra sareko ikerketa-proiektu bat da, lau erakunde hauen 
lankidetzatik abiatuta osatua: Artium Museoa Gasteizen, MNCARS Madrilen 
eta CCCB eta Udala Bartzelonan. Artxibo honen zati bat 15. Manifiesta 
Biurtekoan ikusi ahal izango da, irailaren 8tik azaroaren 24ra, Gustau Giliren 
egoitzan: Archivos Negros: Fragmentos de una metrópoli anticolonial 
(Artxibo Beltzak: Metropoli antikolonial baten zatiak).

Plaza aretoa. Sarrera librea, toki mugatua

Club mestizo. Argazkia: Javi Zarco

Giza-Eskubideen aldeko astea

Euskal emakume zinemagileak IV

Honekin, jada lau ziklo berezi bezain beharrezko eskaini dizkiegu euskal 
zinema-zuzendari emakumezkoei. Eta oraindik ere geratzen da besteren bat. 
Beti utzi izan da bazterrean emakumeen begirada, emakume errealizadoreen 
ikusmoldea, makina bat gizonen begiradaren atzean ezkutaturik. Eta ziklo 
honek errealitate pozgarri bat jartzen du mahai gainean: hortxe dago begirada 
hori, beti egon da hor. Eta bidezkoa bezain kitzikagarria da ospatzea.
Ziklo honen eraikuntza gidatu duen denbora-irizpideari jarraituz, joan den 
mendeko 70eko hamarkadaren amaieran eta 80koaren hasieran jaiotako 
zinemagileen txanda izango da aurten. Haien errealitatea ez da aurrekoek 
bizi izan zutena bera, eta desberdinak dira haien pertzepzioa, interesak eta 
begiratzeko modua ere. Zenbait ezaugarrik bereizi egiten dituzte emakumeok 
aurrekoetatik, baina beste askok eta askok lotu egiten dituzte guztiak. Leku 
propio bat aldarrikatzeak batzen ditu batzuk zein besteak, eta emakumeek 
funtsezko eginkizuna dute arian-arian sorturiko ekosistema horretan.
Honako hauek izango dira zikloan: Gentzane Martínez de Osaba, Clara 
Bilbao, Tamara García Iglesias, Maider Oleaga, Ainhoa Urgoitia, Alauda 
Ruiz de Azúa, Arantza Santesteban, Arantza Ibarra, Amaia Nerekan, Larraitz 
Zuazo eta Ainhoa Andraka eta, azkenik, Zuri Goikoetxea. Zinemagile 
bakoitzak bere filma aurkeztuko du proiekzioaren aurretik, eta ondorengo 
solasaldian parte hartuko du.
Programa osoa artium.eus webgunean

Ostegunero, urriaren 3tik abenduaren 19ra arte, 19:00etan
Sarrerak, 3,5 €. Artium Museoaren Adiskideak, 2 €
25 urtez azpikoak: sarrera doan (museoaren txartel-leihatilan)
Sarrerak salgai: museoko txartel-leihatilan eta artium.eus gunean 

Cinco lobitos filmaren fotograma. 
Alauda Ruiz de Azúa, 2022

Cinco lobitos filmaren fotograma. 
Alauda Ruiz de Azúa, 2022

amarauna familientzako hilean behin egiten den programa bat da, 
hizkuntza artistiko ezberdinetara hurbiltzea proposatzen duena.
Saioetan dantza, musika, arte eszenikoak, antzerkia edo narrazioa elkartzen 
dira, eta helduek eta txikiek arteaz gozatzeko espazio bat eraikitzen dute.

Urriaren 19an, 17:00etan
Begia galdu zuen elefantea. Boniface Ofogo
Ipun-kontalaria, gaztelaniaz.

Azaroaren 16an, 17:00etan
Nunavuit. NERI(H)ARI. Myriam Pérez Cazabón
Antzerkia eta dantza euskaraz (6 urtetik aurrera).

Abenduaren 14an, 17:00etan
Musikarekin eta hitzarekin jolasean.
Amoranteren sorkuntza-laborategia
Kontzertua euskaraz

4 urtetik gorako haurrentzat, heldu bat lagun dutela
Sarrera doan, toki mugatua. Erreserba egitea gomendatzen da, 945 20 90 
20 telefonoan (jarduera hasi baino hamar minutu lehenago arte gordeko 
dira erreserbak)

Nunavut. NERI(H)ARI. Myriam Pérez Cazabón

amarauna

Bor-bor. Asteburuetako lantegi irekiak museoan
Igande goizero publiko gazteena gonbidatzen dugu museora hurbildu 
eta arte garaikidearen lengoaiak ezagutzera. Erakusketak bisitatu eta 
lantegietan hainbat teknika eta materialekin esperimentatuko dugu.

Igandero, 11:30etik 13:00etara

3-12 urte bitarteko haurrentzat, heldu bat lagun dutela 
Sarrera doan, aurrez izena eman beharrik gabe
Argibide gehiagorako: 945 20 90 20

Eguberrietako lantegi irekiak
Eguberrietako oporretan Eduardo Chillidaren (Donostia, 1924-2002) eta 
Joxerra Melguizoren (Vitoria-Gasteiz, 1968) sormen prozesuak ezagutzeko 
lantegi bereziak antolatuko ditugu.

Abenduaren 26tik 29ra, 11:30etik 13:30era eta 17:30etik 19:30era
Abenduaren 31n, 11:30etik 13:30era
Urtarrilaren 2tik 4ra, 11:30etik 13:30era eta 17:30etik 19:30era
Urtarrilaren 5ean, 11:30etik 13:30era

4-12 urte bitarteko haurrentzat, heldu bat lagun dutela
Sarrera doan, aurrez izena eman beharrik gabe
Argibide gehiagorako: 945 20 90 20

Bisita gidatuak
Gure doako bisita gidatuen programak Artium Museoaren erakusketa-
eskaintza osoa ezagutzeko hainbat ibilbide esperimentatzea proposatzen 
du: eraikina, gure bilduma eta/edo aretoetako erakusketa monografikoak.
Bisita guztiak museoaren lorategitik abiatzen dira, auzoari berdegunea 
ekarri dion proiektua, boluntarioek zaintzen dutena.

Igandeetan, 12:00etan 

Museoko sarrera-txartelarekin, doan
Erreserbak 945 90 20 90 telefonoan edo artium.eus webgunean

Museoko lorategia 
Euskal Herriko Arte Garaikidearen Museoak espazio berde bat du bere 
barruko plazan, museoko lorategia. Lorategi honek bost zentzumenetara 
bidaiatzeko leku bat eman dio auzoari, eta artea eta natura uztartzeko 
espazio bat. 
Gure lorategiak zaintzea behar du berritzeko, irauteko eta hazteko. 
Landareak zaintzea gogoko baduzu, baratzean aritzeko ohitura baduzu 
edo denbora pixka bat baduzu eta auzoko txoko berde hau zaintzen 
ikasi eta lagundu nahi baduzu, eman izena 945 20 90 20 telefonoan 
edo hurbildu zaitez gure txarteldegira, ekimen honen eta parte hartzeko 
moduaren berri izateko

Ostiralero, 17:00etan



18

JA
RD

UE
RA

K
Gomendatutako irakurgaiak
Euskal Emakume Artisten Dokumentazio Zentroak antolatuta, hainbat 
artista, idazle eta profesionalek iradokitako argitalpenak aurkezten ditugu 
Gomendatutako irakurgaiak programan. 

Proposamen horri esker, gaian adituak diren pertsonek Artium Museoaren 
bibliografia- eta dokumentu-funtsa eratzen laguntzen dute —askotariko 
begirada eta irizpideekin aberastuta—, eta dokumentazio hori aktibatzeko 
ekintzak egiten ere bai. Proposatutako liburuak erosi dira, eta Euskal 
Emakume Artisten Dokumentazio Zentroan kontsulta daitezke.

Garazi Ansa arte-komisario eta kritikariak gomendatu dizkigu ondoko 
zerrendako argitalpenak eta eskuragarri daude dagoeneko: 

Alberdi, Uxue. Kontrako eztarritik. Emakume bertsolarien testigantzak. 
Zarautz: Susa, 2022.

Aranguren Etxarte, Miren; Epelde Pagola, Edurne; Retolaza Gutiérrez, 
Iratxe. Gure genealogia feministak. Euskal Herriko mugimendu 
feministaren kronika bat. Andoain: Emagin Dokumentazio eta Ikerkuntza 
Zentro Feminista, 2018.

Delaunay, Sonia. Iremos al sol. Castelló de la Plana: Universitat Jaume I, 
2021.

Federici, Silvia. Larruazalaren periferiaz haraindi. Iruñea: Katakrak, 2021.

Lerner, Gerda. La creación del patriarcado. Iruñea: Katakrak, 2022. 

Pollock, Griselda. Visión y diferencia: Feminismo, feminidad e historias del 
arte. Ciudad de Buenos Aires: Fiordo, 2023.

Puleo, Alicia H. Ecofeminismo para otro mundo posible. Madrid: Cátedra, 
2022.

Russ, Joanna. Cómo acabar con la escritura de las mujeres. Madrid: Dos 
Bigotes, 2022.

Zilbeti, Maider. Arte-ekoizpen feministak euskal testuinguru kulturalean: 
Arte-instituzio garaikideetako praktika: Arteleku Zentroa eta Montehermoso 
Kulturunea. Bilbo: Udako Euskal Unibertsitatea, 2016. 

cinémArtium
Zine frantseseko saioak JBn eta ondorengo solasaldia. Bilboko Institutu 
Frantsesaren laguntzarekin
Urriaren 22an, 18:30ean
Un corps brûlant (Lauriane Lagarde, 2021) + Malmousque (Dorothée Sebbagh, 2021) 
Azaroaren 26an, 18:30ean
Ziyara (Simone Bitton, 2021)
Abeduaren 17an, 18:30ean
Cataracte (Laetitia de Montalembert et Faustine Crespy, 2020) + Chasse royale 
(Romane Guéret et Lise Akoka, 2016)
Sarrera doan, toki mugatua. Argibide gehiago 945 20 90 20 telefonoan

Irudika. Nazioarteko Ilustrazio Topaketa Profesionala
Urriaren 24tik 26ra
Ilustrazioaren sektorearen nazioarteko topaketa. Herrialde gonbidatuak: Norvegia, 
Kolonbia eta India izango dira
Antolatzaileak: Euskal Irudigileak
Argibide gehiago irudika.eus  webgunean

danZálava  
Arte eszenikoetako profesionalak prestatzeko eta haiei laguntzeko programa
Azaroaren 9an eta 10ean. Guillermo Weickert 
- Lantegia: WWWITH práctica artística desde el movimiento
  Argibideak eta izen-emateak: danzalava.@gmail.com
- Performancea: El grito del elefante, Guillermo Weickert, Zuriñe Benavente eta Ignacio   
  Monterrubio, azaroaren 9an, 19:30ean
  Espacio Sinkrorekin eta Bernaola Zikloarekin elkarlanean
  Sarrera doan, toki mugatua
  Argibide gehiago artium.eus eta danzalava.com webguneetan 

Dantzan Bilaka 2024
Urriaren 11tik 13ra
Aholkularitza eta sorkuntza koreografikoko programa, Eusko Jaurlaritzak sustatua 
eta ADDE Dantzak koordinatua.
Urrian, urtean zehar egin diren aholkularitza-saioetatik, lantegietatik eta egoitza 
artistikoetatik sortutako lanen aurkezpen publikoak egingo dira.
Argibide gehiago addedantza.org eta artium.eus webguneetan

Tartalo. II Arteetako fantaziasko adierazpenen astea
Azaroaren 4an eta 7an
Jaialdiaren inaugurazioa eta mintegiaren saio bat izango ditugu.
Argibide gehiago tartalogasteiz.com webgunean

Musikagileak
Abenduaren 20an, 19:30ean
XV. Musika Garaikidearen Zirkuitoa: Kebyart Saxofoi Laukotea
Argibide gehiago musikagileak.com webgunean

ERAKUNDE SORTZAILEA ERAKUNDE BABESLEAK

BABESLE PRIBATUAK

ENPRESA BABESLEAK

ERAKUNDE LAGUNTZAILEAK

Onda Cero
Onda Vasca
Radio Vitoria
Tubacex
Xabide, gestión cultural y comunicación

Berria
Cadena COPE
Centro de Cálculo de Álava
Deusto Seidor

Fundación Banco Santander
Fundación Michelin
Mondragon
Mondragon Lingua


